
Illum it-18 t’Ottubru, 2017 
 
 
 
Rikors Numru 258/2012 SM 
 

 
Raymond Sciberras 

(K.I. 500070 M) 
 

vs. 
 

HSBC Bank (Malta) plc 
 
 
 

 
 
Il-Qorti, 
 

1.0. Rat ir-rikors guramentat promotur datat it-8 ta’ Marzu, 2012, li 
 permezz tieghu r-rikorrenti sintetikament espona s-segwenti, 
 (ara foll 1):  

 



 2 

  1.1. Illi  waqt  li fil-25 ta’ Mejju, 2010, kien niezel it-tarag ta’ 
  barra  l-fergha  tal-bank  intimat  fi  Triq  il-Mithna, Hal 
  Qormi, hu zelaq u wegga serjament; 

  
  1.2. Illi rizultat tal-istess dam rikoverat ghal diversi gimghat; 
  
  1.3. Illi  peress  li jahdem ghal rasu bhala bidwi, rizultat tal-

  istess incident tilef sena xoghol;  
 
  1.4. Illi  ghal  dan  jahti  l-bank  intimat  stante  li   ma   hax 

  prekawzjonijiet xierqa biex it-tarag de quo ma jkunx ta’ 
  periklu tant, li dan mhux l-ewwel incident fl-istess post;  

 
  1.5. Illi r-rikorrenti sofra danni konsistenti fi spejjez ghall-kura 

  medika, u telf ta’ qligh minhabba dizabilita` permanenti 
  ta’ 3% kif certifikat minn espert mediku ex parte. (ara foll 
  7);  

 
  1.6. Illi ghalhekk adixxa din il-qorti biex il-bank intimat ikollu l-

  opportunita` jghid ghaliex din il-qorti m’ghandiex:  
 
   1.6.1. Tiddikjara li l-incident in dizamina sehh tort tas-

    socjeta`  intimata     minhabba    n-negligenza, 
    imprudenza  u  nuqqas  ta’  kura u/jew ksur ta’ 
    regolamenti; 

 
   1.6.2. Tiddikjara li s-socjeta` intimata hi responsabbli 

    ghad-danni sofferti mir-rikorrenti; 
 
   1.6.3. Tillikwida  d-danni  ghal telf ta’ qligh futur u/jew 

    attwali    minhabba    dizabilita`     permanenti, 
    okkorendo bl-opra ta’ periti nominandi;  

 
   1.6.4. Tikkundanna lis-socjeta` intimata ghall-hlas tad-

    danni hekk likwidati; 
 
   1.6.5. Bl-imghax u bl-ispejjez kif dedotti fl-istess rikors 

    guramentat promotur; 
 
2. Rat id-digriet ta’ din il-qorti diversament preseduta datat il-21 ta’ 

Marzu, 2012, (ara foll 12), flimkien mal-ordnijiet minnha 
moghtija, (ara foll 13); 

3.0. Rat ir-risposta guramentata tal-bank intimat datata l-10 t’April, 
2012, li permezz taghha irrispondiet bil-mod segwenti ghat-
talbiet tar-rikorrenti: 

  
 3.1. Illi l-ewwel zewg (2) talbiet tar-rikorrenti ghandhom jigu 

 respinti stante li l-incident de quo mhux imputabbli ghal 
 xi htija jew nuqqas tas-socjeta` intimata; 

  
 3.2. Illi t-tielet (3) u r-raba` (4) talbiet tar-rikorrenti ghandhom 

 ukoll jigu respinti stante li m’hemmx danni x’jigu likwidati; 
 
 3.3. Illi d-danni pretizi mir-rikorrenti qeghdin jigu kontestati; 
 
 3.4. Illi r-rikorrenti ghandu jaghmel prova tad-danni; 
 
 3.5. Salv risposti ulterjuri; 

        
4.      Rat id-digriet tal-istess qorti datat it-18 ta’ Mejju, 2012, li 

 permezz tieghu appuntat espert mediku u espert tekniku hemm 
 indikati biex jassisstuha, (ara foll 20);  
 

5. Rat ir-relazzjoni medika ex parte datata l-21 t’April, 2011, (ara 
foll 48), flimkien ma dik tal-espert mediku riferit fil-paragrafu 
precedenti datata t-28 ta’ Settembru, 2012, (ara foll 54); 

  
6. Rat ir-relazzjoni teknika tal-perit appozitament hekk nominat 

datata t-2 t’Ottubru, 2012, (ara foll 62);  
  
7.0. Rat id-digriet tal-istess qorti datat it-3 ta’ Gunju, 2013, li 

permezz tieghu iddikjarat is-segwenti: 
 
 7.1. Illi  tqis  id-domandi  in  eskussjoni,  (ara foll 69), bhala 

 rapport addizzjonali, (ara foll 74); 
 
 7.2. Illi l-hlas tal-istess irid isir mir-rikorrenti, (ara foll 74); 
 
 7.3. Illi fin-nuqqas id-domandi de quo jigu kancellati, (ara foll 

 74);  
  
8. Rat id-digriet tal-istess qorti datat id-9 ta’ Dicembru, 2013, li 

permezz tieghu, hatret assistent gudizzjarju hemm indikata, 
(ara foll 78 u 79);  

9. Rat ir-relazzjoni ulterjuri rigwardanti d-domandi in eskussjoni, 
(ara foll 82); 

 
 10. Rat id-digriet taghha kif issa preseduta datat id-9 ta’ Gunju, 

2016, li permezz tieghu, wara talba appozita tal-abbli 
rapprezentanti legali tal-partijiet, awtorizzat lill-istess biex 
jittrattaw il-kaz bil-modalita` u fit-termini hemm indikati, (ara foll 
169), u kif sussegwentement estizi, (ara foll 172 u 183); 

 
 11. Rat in-nota ta’ sottomissjonijiet tar-rikorrenti datata s-7 ta’ 

Dicembru, 2016, (ara foll 173), flimkien man-nota ta’ 
sottomissjonijiet tal-bank intimat datata l-20 ta’ Frar, 2017, (ara 
foll 184); 

 
 12. Rat il-verbal tal-abbli rapprezentant legali tal-partijiet datat is-16 

ta’ Marzu, 2017, li permezz tieghu iddikjaraw li m’ghandhom 
xejn x’iziedu fir-rigward u li kienu qed jistriehu fuq in-noti ta’ 
sottomissjonijiet minnhom ipprezentati, (ara foll 193); 

 
 
Ikkunsidrat: 
 
 13.0. Illi essenzjalment il-fatti li taw lok ghall-procedura odjerna 

 jistghu jigu sintetikament elenkati bil-mod segwenti: 
  
  13.1. Illi hu u niezel mit-tarag tal-fergha tal-bank intimat fi Triq 

  il-Mithna Hal Qormi, zelaq u waqa’, (ara foll 22 u 29);  
 
  13.2. Illi  konsegwenza tal-istess hu allegat li r-rikorrenti sofra 

  dizabilita` ta’ 3%, (ara foll 7), u sussegwentement ta’ 5%, 
  (ara foll 56), peress li kiser l-ghaksa ta’ saqajh, (ara foll 
  29);   

 
  13.3. Illi  r-rikorrenti  isosstni  li dakinhar tal-incident hu kien 

  liebes safety shoes, u ghalhekk l-incident hu tort u htija 
  tal-bank intimat stante negligenza, imprudenza u nuqqas 
  ta’  kura  u/jew  ksur  tar-regolamenti,   (ara foll 29 u 2 
  rispettivament); 

Ikkunsidrat: 
 
 14. Illi sintetikament, il-bank intimat jichad kull responsabilita` ghal-

 akkadut; 
 
 
Ikkunsidrat: 
  
 15.0. Illi jinghad fir-rigward li d-disposizzjonijiet rilevanti huma s-

segwenti: 
 
  15.1. L-artiklu 1031 tal-Kodici Civili: li jistipula li kull wiehed 

 iwiegeb ghall-hsara li tigri bi htija tieghu; 
 
  15.2. L-artiklu 1032 tal-Kodici Civili: li jistipula li jitqies fi htija 

 kull min bl-ghemil tieghu ma juzax il-prudenza, d-
 diligenza, u l-hsieb ta’ missier tajjeb tal-familja; 

 
  15.3. Illi di piu` l-istess artiklu 1032 jistipula li hadd ma 

 jwiegeb, fin-nuqqas ta’ disposizzjoni espressa tal-ligi, 
 ghall-hsara li tigri minhabba nuqqas ta’ prudenza, ta’ 
 diligenza jew ta’ hsieb fi grad akbar; 

 
 
Ikkunsidrat: 
  
 16. Illi minn ezami tar-rizultanzi kif ipprezentati mir-rikorrenti 

jirrizulta li dan jattribwixxi r-risponsabbilita` tal-incident in 
dizamina lill-bank intimat stante li jsosstni li hemm nuqqasijiet 
fil-mod kif it-tarag fejn sehh l-incident hu iddisinjat, (ara foll 
125); 

 
 17. Illi f’dan ir-rigward il-perit Karm Farrugia iccertifika li l-istess 

tarag kien kostruwit skont is-sengha u l-arti, ghandu “brushed 
granite stone”, u ghandu “slip resistant qualities” li jaghmluh 
xieraq u adattat ghall-uzu fuq barra, (ara foll 118); 

  
 18.0. Illi fil-konkluzjonijiet tieghu il-perit tekniku nominat minn din il-

qorti wasal ghas-segwenti konkluzjonijiet, (ara foll 65): 
 
  18.1. Illi kemm f’dak li ghandu x’jaqsam ma qisien geometrici, 

 u kemm ma dak li ghandu x’jaqsam ma materjal uzat, t-
 tarag kien mibni skont is-sengha u l-arti;  

  18.2. Illi t-tarag jipprovdi sikurezza ghal min juzah; 
 
 
Ikkunsidrat: 
 
 19. Illi nonostante is-suespost ir-rikorrenti jsosstni li t-tarag in 

dizamina mhux konformi mal-British Standards of Stair Design 
Requirements, (ara foll 69); 

  
 20.0. Illi f’dan ir-rigward il-perit Farrugia fuq gia` riferit, (ara paragrafu 

sittax, (16) aktar qabel), sosstna s-segwenti, (ara foll 121): 
 
  20.1. Illi fil-kaz in kwistjoni ma japplikawx il-British Building 

 Regulations, izda japplika l-British Standard; 
 
  20.2. Illi fir-rigward tal-wisgha tat-tarag, dan mhux stabbilit; 
 
  20.3. Illi l-wiesgha ta’ tarag jista` jibda minn dak limitat ghal 

 spazju li jghaddi persuna wahda ghal spazju li jghaddu 
 ghoxrin jew mija; 

 
  20.4. Illi hemm “misconception” – senjatament idea zbaljata – 

 li ghal kull metru punt tnejn irid ikun hemm poggaman fit-
 tarag, li tapplika biss bhala linja gwida mill-Kummissjoni 
 Nazzjonali ghall-Persuni b’Dizabilita` izda mhix regola 
 statutorjament stabbilita;  

 
   
Ikkunsidrat: 
  
 21. Illi fis-sentenza fl-ismijiet Mark u Lorraine konjugi Farrugia 

vs. Michael Arthur Williams et, datata t-28 ta’ Jannar, 2005, 
il-Prim’Awla tal-Qorti Civili stabbiliet is-segwenti: 

 
   “... ghalkemm ir-rapport tekniku huwa kontrollabbli mill-

  gudikant  bhal  kull  prova ohra u l-qorti mhix tenuta li 
  taccetta  l-konkluzjonijiet  peritali  kontra l-konvinzjoni 
  taghha,  il-giudizio d’arte kif espress mill-perit tekniku 
  m’ghandux  jigi  skartat  sakemm  ma   jkunx    jidher 
  sodisfacentement illi l-konkluzjonijiet peritali huma, fil-
  kumpless  kollu   tac-cirkostanzi   rragonevoli.  Il-qorti 
  m’ghandiex     tiskarta     l-konkluzjonijiet    tal-espert, 

  specjalment  fuq  materja   purament  teknika, b’mod 
  legger jew kappriccuz.  Il-konvinzjoni kuntrarja taghha 
  ghandha  tkun “informata u bbazata fuq ragunijiet li 
  gravament  ipoggu fid-dubju dik l-opinjoni teknika”; 

 
 22. Illi ssir ukoll referenza ghas-sentenza fl-ismijiet Paul Grech et 

vs. Lawrence u Joan konjugi Grech, datata l-25 ta’ 
Settembru, 2003, fejn il-Prim Awla tal-Qorti Civili spjegat li: 

 
   “... bil-ligi  u   b’harsien  tal-massima dictum expertorum 

  numquam   transit   in   rem    judicatam,   il-qorti   mhix 
   marbuta li taccetta l-konkluzjonijiet tar-rapport tal-perit 
   mahtur minnha kontra l-konvinciment taghha nfisha ... 
  Fehmiet bhal dawn m’ghandhomx, l-aktar fejn parti ma 
   tkunx  irrikorriet ghall-hatra ta’ periti addizzjonali, tigi 
  mwarrba  kif  gieb  u lahaq, sakemm ma jkunx jidher 
  sodisfacentement li tali fehmiet huma, fil-kumpless kollu 
   tac-cirkostanzi, irragonevoli”; 

 
 23. Illi di piu`, l-istess hu rifless fl-artiklu 681 tal-Kap 12 tal-Ligijiet 

ta’ Malta li sintetikament jistabbilixxi li qorti mhix marbuta bil-
konkluzjonijiet tar-rapport peritali kontra l-konvinzjonijiet taghha; 

 
 24. Illi fil-kaz in dizamina minn ezami tar-relazzjoni peritali u tar-

risposti in eskussjoni ma jirrizulta xejn li hu rragonevoli u 
konsegwentement din il-qorti tiddikjara li qed taghmel taghha l-
istess konkluzjonijiet u risposti u konsegwentement tistrieh 
fuqhom; 

 
 25. Illi  konsegwentement tiddikjara li fit-tarag fejn sehh l-incident in 

dizamina ma irrizulta li ma kien hemm xejn irregolari, jew 
riskjuz, jew kontra r-regolamenti in dizamina; 

 
 26. Illi in effetti jirrizulta li l-istess tarag kien certifikat li kien: 
 
   “... constructed  in  accordance  to applicable building 

  practices.   It  is clad  with brushed granite stone and 
  has  slip  resistant  qualities  that  make it suitable for 
  external use”, (ara foll 118); 

 
 27. Illi di piu`, kif jirrizulta anke minn ritratti in atti, (ara foll 22, 81 u 

89), l-istess tarag hu munit b’poggaman, (ara wkoll foll 122); 

Ikkunsidrat: 
 
 28. Illi in vista tal-premess, l-ebda risponsabbilita` ma tista` tigi 

akkollata fuq il-bank intimat ghall-hsara li garrab ir-rikorrenti 
stante li ma jirrizulta l-ebda nuqqas daparti tal-bank de quo; 

 
 29. Illi fil-fatt lanqas jista’ ghalhekk jinghad li l-bank intimat 

effettivament kellu xi sehem fil-hsara li garrab ir-rikorrenti; 
 
 
Ikkunsidrat: 
 
 30.0. Illi in vista tas-suespost, din il-qorti ma tqisx li r-rikorrenti pprova 

l-kaz tieghu skont il-ligi, u konsegwentement: 
 
 
  DECIDE: 
 
  30.1. Tirrespingi t-talbiet kollha tar-rikorrenti; 
 
  30.2. Takkolji t-talbiet kollha tal-bank intimat; 
 
  30.3. Bl-ispejjez ta’ din il-procedura kontra r-rikorrenti. 
   
  
 
 
 
 
 
 
  
 
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        

____________________                              
Onor. Imhallef Silvio Meli 

 
 

DECIZJONI FINALI 


